
				এই পাতাটির মুদ্রণ সংশোধন করা প্রয়োজন। 
אסי
রাজমালা । [ দ্বিতীয়
এ কথা শুনিয়া রাজা বিস্মিত অন্তরে । মনে বিবেচিয়া রাজ বলিল তাহারে ॥ ব্রহ্ম ধরিতে নারে যে পদারবিন্দ | তাহাকে ধরিতে চাহি আমি মতি মন্দ ॥ জামাতা হোপাকলাউ মনে গৰ্ব্ব তার | থাংচাঙ্গ (১) চড়িয়া যায় সোণ আনিবার ॥ কিরাত সকলে মিলি যুক্তি করে সার। সোণ পাইলে থান এথা থাকিব রাজার ॥ মন্ত্রণাতে জামাতাকে মদ্য পান দিল । মদ্যেতে বিহ্বল জামাই কুকিয়ে কাটিল ॥ নৃপতি শুনিয়া তাতে জামাতা মরণ। আনিয়া সে সব কুকি করিল দণ্ডন ॥
ত্ৰাধ মাণিক্য চারি মঠ দিল ক্রমে । কারিকর গণে ইনাম (২) পাইলেক শ্রমে ॥ কারিকর স্থানে পরে নৃপতি জিজ্ঞাসে । তা হৈতে অধিক শিক্ষা জানহ বিশেষে ॥ রাজার বচন শুনি বলে কারিকরে । তা হৈতে অধিক জানি মঠ বানাইবারে ॥ তাহা শুনি ক্রুদ্ধ হৈল রাজা মহাজন। বার বার কহ তোরা এমত কথন । যত গুণ আছে তোমা দেখাইতে বলিলা । এখানে রাখিলা শিক্ষা আমাকে বঞ্চিলা ॥ আমা কথা হেলা কৈলে জানিল নিশ্চিতে । আজ্ঞা করে কাট নিয়া নদীর তীরেতে ॥ নিজার্জিত কৰ্ম্মে তার এমত ঘটিল। রাজ আজ্ঞায় কাটে তাকে কেহ না বলিল ॥ (৩)
নানা বাদ্য সব যন্ত্র বহু রঙ্গ তাতে । বহুল কবিতা গান রচিল সে মতে (৪) ॥
(১) থাংচাঙ্গ—তাঞ্জাম, দোলাধিশেষ ।
(২) ইনাম-পুরস্কার । (৩) রাজ-আজ্ঞায় বধ করা হইল, তাহার রক্ষার নিমিত্ত কেহ অনুরোধ করিল না। (৪) এই সকল কবিতা সংগ্রহের উপায় নাই ।

